
SO‘Z BOSHI

Ma’lumki, keyingi yuz yilda inson tafakkuri va fan-texnika taraqgiyoti
yutuglari jahon tamadduniga buyuk hissa bo‘lib qo‘shlishi bilan birga ayni
paytda ona-sayyoramiz uchun og‘ir ekologik fojealarni ham Kkeltirib
chigardi. Natijada bunday hol ekologik nomutanosiblikni yuzaga keltirdi.
Ko‘z oldimizda butun boshli u yoki bu mintagada og‘ir ekologik holat yoki
Orol dengizining batamom qurishi kabi ayanchli vogyealar sodir
etilmoqda. Shu bois bularning barchasiga barham berish insoniyatning
hayot-momot masalasiga aylanib bormoqda.

Biz yangi ming yillik ostonasiga gadam go‘yar ekanmiz hayotimizning
butun mazmun-mohiyati, orzu umidimiz va kelgusi avlodlar istiqboli
biosfera bilan bevosita bog‘liq ekanligini tobora his etib yashamogqdamiz.
Demak, har birimiz ona-tabiat bilan muayyan qonuniyatlar asosida
munosabatda bo‘lar ekanmiz shubhasiz, uni e’zozlashimiz va ko‘z
gorachig*idek asrab-avaylashimiz zarur, albatta.

Shu nuqtai nazardan qaraganda mustagilligimiz bois mamlakatimizda
ekologik muammolar tom ma’noda davlat siyosati darajasiga molik masala
sifatida qaralib, bu har ganday bo‘hronlarning oldini olish. tabiatga eng
yaqin munosabatda bo‘lish, sohadagi xalgaro milliy va mahalliy
muammolarni zamon talablari darajasida hal etadigan bilimdon va
salohiyatli rahbar-muttaxassislarga bo‘lgan ehtiyoj kun sayin ortib
bormoqda.

Tabiiyki, mazkur vazifalarning barchasini amalga oshirishda ekologiya
fanining ahamiyati benihoya kattadir. Zero, u hozirda tabiat va atrof-muhit
muhofazasining nazariy asoslarini tashkil etadi.

Mazkur o‘quv qo‘llanma mualliflar tomonidan davlat standarti asosida
«5420100-Biologiya ta’lim yo‘nalishi tabiiy fanlar bo‘yicha o‘quy
Dasturi» (Toshkent, 2003) bo‘yicha yozilgan bo‘lib, unda ekologiya
fanining nazariy va amaliy masalalari bayon qilingan.

Bu yerda professor Z.Izzatullayev tomonidan kirish, ekologiya fanining
rivojlanish tarixi, populyasiya, biosenoz, ekologik omillar, biosfera va
ekologik ta’lim-tarbiya masalalari; gishloq xo‘jalik fanlari doktori
X.Botirov tomonidan xalq urf-odatlarining ekologik sharoitga. tabiat
muhofazasiga ta’siri, sayyoraning suv  qobig'i, sug‘oriladigan
dehqonchilikdagi ekologik muammolar va tabiatni muhofaza qilishdagi
xalqaro aloqalar masalalari; dosent Fayzullayev B. tomonidan tashqi muhit
omillari. organizmlar o‘rtasida biotik munosabatlar. ekotizimlarning
o‘zgarishi va barqarorlashuvi, tabiiy sharoit va tabiiy boyliklar hamda
sayyoramizning havo qobig‘i, ekologik manitoring, atrof-muhitini
me’yorlash va modellashtirish bo*limlari yozilgan.

Mualliflar mazkur qo‘llanmani chop etishga tayyorlashda ko‘rsatgan
benazir yordamlari uchun Qarshi davlat universitetining botanika kafedrasi
mudiri, biologiya fanlari doktori, professor S.M.Mustafoyev, Samarqand
veterinologiya  tibbiyot instituti sabzavotchilik, uzumchilik  va
bog‘dorchilik  kafedrasi  professori, biologiya  fanlari doktori
I.H.Hamdamov, mas’ul muharrir, biologiya fanlari doktori, professor
T.URahimova hamda Samarqand davlat universiteti ~ dosenti
M.M .Sultonovlarga o‘z minnatdorchiliklarini izhor etadilar. Fape)

O‘quv qo‘llanma hagidagi taklif va mulohazalaringizni q(.)‘yld'agl
manzilga yuborishingizni so‘raymiz: Samargand shahri, Universitet
xiyoboni, 12, ANavoiy nomidagi Samarqand Davlat universiteti,
ekologiya va tabiatni muhofaza qilish kafedrasi.



KIRISH

Ma’lumki, insonlar qadimgi davrlarda yovvoyi tarzda hayot kechirgan
bo‘lsalar, keyinchalik gqabila-qabila bo‘lib yashash davridan boshlab
tabiatga 0z tazyiqini o‘tkazib kelishgan. Hozirda inson tafakkuri shu gadar
chuqur rivojlandiki, so‘nggi bir asr mobaynida energetik resurslardan
foydalanish yuz marta, qurollanish darajasi esa million hissaga o°sdi.
Bunday hol ona-sayyoramiz va atrof-muhitga salbiy ta’sir ko‘rsatmasdan
qolmaydi, albatta.

Fan va texnika taraqqiyoti biosferani qutqarish uchun ulkan ishlarni
qilishi mumkin bo‘lsa-da, olimlar va davlat arboblari barcha tirik
mavjudotlar hayotiga xavf tug‘dirayotgan tahdid haqida tinmay «bong»
urmoqdalar. Ona tabiat butun go‘zalliklariyu tarovati bilan barchamizni lol
qoldirib, ogoh bo‘lishga undasa-da davlatlar va qit’alararo atrof-muhitning
ifloslanishi, tirik mavjudotlarga giron keltirish hollari, tuproq eroziyasi va
cho‘llanish jarayonlari afsuski, davom etmoqda. Bu kabi ekologik
ofatlarga, masalan, o‘tgan asrning so‘nggi choragida ro‘y bergan Chernobil
AES sidagi halokat, Orol dengizining qurishi, Boyqo‘ng'ir atrofidagi
yadroviy sinovlar va boshqalar yaqqol misol bo‘laoladi.

Bundan tashqari inson tazyiqi tufayli suv havzalari, havo va tuprogning
zaharli moddalar bilan zaharlanishi, o‘simlik, hayvonot olamidagi noyob
turlarning kamayib borishi, inson hayoti uchun katta xavf tug*dirishi bilan
birga o‘ta og'ir xastalliklarning keng tarqalishiga ham sabab bo*lmoqda.
Bunday hol «...muayyan mintaqa, mamlakat va butun insoniyat juda katta
ekologik xavf-xatarga ro‘baru kelmoqda. Bu millat va mintaqaviy doiradan
chigib, umuminsoniy muammoga aylanmoqda. Ekologik kulfatlar chegara
bilmasligini nazarda tutgan holda jahon jamoatchiligi e’tiborini mintaqaviy
ekologik muammolarga qaratish lozim» (I.Karimov, 1997) ekanligini
ko‘rsatmoqda.

Tabiiyki, bu kabi muammolarni hal qilish, ularning kelib chigish
sabablarini o‘rganish va bartaraf etish choralarini qo‘llashda ekologiya
fanining ahamiyati beqiyosdir. Zero tabiat va jamiyat o‘rtasida ro‘y
berayotgan ekologik nomutanosiblik, o‘zaro keskinliklarni aynan ana shu
fan orqali hal etish mumkin va mazkur fan mustaqgil mamlakatimizning
yangi avlodini ekologik bilimlar bilan qurollantirishda muhim mezon
hisoblanadi. Inson va tirik mavjudotlar olami bor ekan biz har birimiz ona
sayyoramiz bag‘rida tinch va osoyishta hayot kechirmog*imiz zarur.

Ekologiya fanining bosh vazifasi aholini ekologik savodxon qilish va
uning tinch hamda musaffo hayotini ta’minlashdan. ekologik
dunyogqarashni, madaniyatni shakllantirish va antroposentrik yondashuvni
ekosentrik  yondashuvga almashtirishdan iborat bo‘lmog'i zarur.

Darhagiqat, har birimizning ekologik bilimlarimiz saviyasi jihatidan yuqori
bo'lsakgina, ekologik qonunlar buzilishining oldini olgan bo‘lamizki, b.u
nafaqat tabiat, balki jamiyat taraqqiyotida ham muhim ahamiyat kasb etadi.
Shu bois oliy o‘quy yurtlarida ta’lim olayotgan talabalar boshqa fanlar
singari ekologiya fani oldidagi dolzarb vazifalarni to‘g‘ri anglagan holda
tabiat qonunlari, ekologik muvozanat, o‘simliklar, hayvonot olami va
boshqa masalalar to‘g‘risida chuqur tasavvurga ega bo‘lsalargina, yetuk
hamda zamon talabiga javob beruvchi rahbar-mutaxassis bo‘lishlari
mumkin.

Mazkur o‘quv qo‘llanma asosan ikki gismdan iborat bo‘lib, birinchi
qismida ekologiya fanining rivojlanish tarixi, tashqi muhit omillari,
populyasiya, biosenozlar, ekotizm va biosfera haqidagi tushunchalar,
ularning nazariy masalalari, ikkinchi qismida esa ekologiya fanining
amaliy masalalari, ya'ni tabiiy boyliklar, ulardan foydalanish,
sayyoramizning havo, suv qobig‘i, qishloq xo‘jaligidagi ekologik
muammolar, shuningdek, mamlakatimizda qo‘rigxona, milliy bog‘lar,
Orolbo‘yi muammolari va tabiatni muhofaza qilish borasidagi butunjahon
alogalari kabi masalalar bayon qilingan. So‘ngida esa ekologik atamalar,
tushunchalar va foydalanilgan adabiyotlar ro‘yxati ham keltirilgandir.

Ekologiya iborasi yunoncha so‘zdan olingan bo‘lib, «oykos»-uy-joy,
«logosy- fan, ta’limot degan ma’noni anglatib, tirik mavjudotlarning tabiiy
yashash joyi, makonini o‘rganuvchi soha tushuniladi. Hozirda ekologiya
fani tirik organizmlarning o‘zaro va atrof — muhit ortasidagi
munosabatlarini o‘rganuvchi fan sifatida shakllandi. Ekologiya tushunchasi
ilk bor fanga olmon olimi E.Gekkel tomonidan 1886 yilda kiritilgan bo‘lib,
u ekologiyani organizmlarning tashqi muhit bilan o‘zaro munosabatlarini
izohlab beradigan fan, ya’'ni “organizm va atrof-muhit o‘rtasidagi
munosabat to‘g‘risida  ta’limot™ deb ta’riflagan. E.Gekkel o'z
zamonasining mashhur evolyusion ta’limot targ‘ibotchisi edi. Evolyusion
ta’limot turlarning kelib chigish tarixini o‘rganadi va endilikda mazkur
fanning vazifalari va ko‘lami yangi ufglarni ochmoqda. Ekologiya fan
sifatida tirik organizmlarning o‘zaro va atrof-muhit o‘rtasidagi
munosabatlarida yuz beradigan qonuniyatlarini o‘rgana boradi. O‘tmishda
mazkur fan ekolog olimlar tomonidan turlicha izohlab kelingan. AQShlik

olim Yu.Odum ekologiya organizmlarning o‘zaro va ularni o‘rab turgan
atrof muhit o‘rtasidagi alogalar xarakteri va majmuasini o‘rganadi deb
e’tirof etadi.

Bu jihatdan rus olimi V.N.Sukachevning «biogeosenoz» atamasi
bo‘yicha ekologiya deganda tirik organizmlarning biologik birliklari
tushuniladi.



Ilmiy-amaliy nuqtai nazardan ekologiya fani nazariy va amaliy
bo‘limlarga bo‘linadi. Nazariy bo‘limi hayot tuzilmasining umumiy
qoidalarini yechadi. Amaliy bo‘limi inson tomonidan biosferaning
shikastlanish mexanizmlari, ushbu jarayonning oldini olish va tabiiy
resurslardan oqilona foydalanish tamoyillarini o‘rganadi.

Ekologiya fanining umumnazariy vazifalari esa qo‘yidagilarni o°z
ichiga oladi:

-ekologik tizimlar turg‘unligining umumiy nazariyasini ishlab chigish:

-muhitga moslashishning ekologik mexanizmlarini o‘rganish;

-populyasiya sonini boshqarishni o‘rganish;

-biologik xilma-xillik va uni saqlash mexanizmini o‘rganish:

-organik moddalar hosil bo‘lish mexanizmlarini o‘rganish;

-biosferadagi jarayonlarni va uning barqarorligini saqlashning ekologik
jihatlarini o‘rganish;

-ekotizim holatini va global biosfera jarayonlarini modellashtirish va
boshqalar.

Asosiy amaliy vazifalariga esa qo‘yidagilarni ko‘rsatish mumkin:

-inson faoliyatining atrof-muhitga salbiy ta’sirini baholash va bashorat
qilish;

- atrof-muhit sifatini yaxshilash;

-ekologik xavfsiz va barqaror rivojlanish maqgsadida muhandislik.
iqtisodiy,  tashkiliy-huquqiy,  ijtimoiy =~ va  boshqa  qarorlarni
optimallashtirish.

Ekologiya biologiya fanining eng kenja tarmog‘i hisoblanadi va u
biologiya, jo‘g‘rofiya, kimyo, fizika, iglimshunoslik, tuprogshunoslik.
landshaftshunoslik, matematika, o‘simlikshunoslik va boshqa fanlar bilan
chambarchas bog‘liqdir.



BIRINCHI BO‘LIM

1-BOB
EKOLOGIYANING NAZARTY MASALALARI

1.1.Ekologiya fanining qisqacha rivojlanish tarixi

Tayanch iboralar; qadimgi yunon faylasuflarining  ekologiya
(0'g risidagi fikrlari - Arastu, Teofrast, Gippokrat; qadimgi sharq
allomalarining ekologiya tg'risidagi fikrlar -, Al-Farobiy, Al-Xorazmiy,
Abu Rayhon Beruniy, Abu Ali ibn-Sino; ekologiyani o ‘rganishning hozirgi
holati.

Ma'lumki, ekologiya tushunchasi bir yarim asr muqaddam fanga
kiritilgan bo‘lsa-da, biroq u fan sifatida inson taraqgiyotining ilk
bosqichlaridayoq vujudga kelgan deyish mumkin.

Qadimshunos olimlarning ma’lumotlariga ko‘ra tog‘u tosh va g‘orlarga
o‘yilgan tasvirlarda odamzod ibtidoiy davrdayoq oz uyining qay darajada
bo‘lishi hagida qayg‘urgan hamda uni yaxshilashga harakat gilishgan.
So‘ngra asrlar mobaynida inson va boshqa tirik organizmlar bilan ularni
o‘rab turgan bahri muhit- ona tabiat haqidagi tasavvurlar murakkablikka
qarab rivojlanib boravergan.

Demak, ekologiya fanining rivojlanish tarixini ona tabiat taraqgiyoti
tarixidan aslo ajratib bo‘lmaydi. Bu boradagi dastlabki ma’lumotlar antik
dunyo olimlari faoliyati bilan muayyan darajada bog‘liq, deb hisoblash
mumkin. Ana shunday olimlardan biri Arastu (miloddan avvalgi 384-322
yy.) hisoblanadi. U qadimgi yunon faylasufi, buyuk mutafakkir, sarkarda
Iskandar Zulgarnaynning ustozi bo‘lgan. Asarlari falsafa, mantiq, tarix,
adabiyot, fizika, biologiya va zoologiya kabi sohalarga taalluqlidir. Arastu
ilk bor olamning paydo bo‘lishi haqida to‘g‘ri fikr yuritgan va tabiatdagi
barcha tirik mavjudotlar o°‘zaro bog‘liq deb hisoblagan.

Antik dunyoning yana bir mashhur olimi Teofrast (eramizdan avvalgi
371-280 yy.) hisoblanadi. U Arastuning sevimli shogirdi hisoblangan va
fanning turli jabhalarda asarlar yozib qoldirgan. U o‘sha davrdayoq
ko*plab o‘simliklarni o‘rganishga muvaffaq bo‘lgan va ularni u yoki bu

sharoitda o'sib rivojlanishiga qarab turlarga bo‘linishi xususida qimmatli
fikrlar yozib qoldirgan. Shuningdek, tabiatda o°simliklarning o‘rni,
mavqyei va ahamiyatini ham alohida ko‘rsatib o‘tgan.



Yana bir olim Gippokrat (miloddan avvalgi 460-375 yy.) esa tibbiyot
fanining otasi sifatida mashhur bo‘lgan. U boshlang‘ich ma’lumotni otasi
Gerakliydan oladi va umri davomida 75 ga yagqin asarlar yozib qoldirgan.
U tibbiyot koxinlar ta’sirida, kasalliklar esa Alloh irodasi bilan paydo
bo‘ladi degan aqidani butunlay rad etadi va kasallikni emas, bemorni
davolash kerak, degan shiorni ilgari suradi. Shu o‘rinda u tomonidan
kasalliklarning kelib chigish sabablari, ularni aniqlash va davolash
tamoyillariga asos solindi. Gippokrat inson uchun suy, havo va muhitning
ahamiyati benihoya ekanligini alohida ta’kidlagan. Hozirda tibbiyot fanida
Gippokrat gasami qabul gilingan. Vatandosh alloma olimimiz Al-Farobiy
Arastuning asarlariga sharhlar yozadi va ikkinchi muallim sifatida tan
olinadi.

Keyinchalik uyg‘onish davriga kelib esa vatandosh olimlarimizning
ilm-fandagi xizmatlari juda katta bo‘lgan. Ana shunday ulug* allomalardan
biri, buyuk vatandosh olimimiz Al-Xorazmiy (780-850 yy.) hisoblanadi. U
780 yilda Xorazmda tug‘ilgan va shu zaminda dunyo miqyosida
matematika faniga asos solgan. Qomusiy olimning «Kitob surat al-arz»
nomli asarida ko‘plab joylar, daryo, ko‘l va okeanlar shakli hamda
orollarning o‘lchamlari keltiriladi. Shuningdek, unda qit’alar, qutb.
ekvator, sahro, ko‘l va o‘rmonlar, o‘lkalar tabiati va insonlarning urf-
odatlarigacha batafsil ma’lumotlar berilgan. Al-Xorazmiyning qomusiy
asarlari bugungi kunda ham o°z ahamiyatini zarracha yo‘qotmagan.

Buyuk vatandosh allomalarimizdan yana biri Abu Rayhon Beruniy
(973-1048 yy) hisoblanadi. U o‘rta asrda yashab o‘tgan buyuk qomusiy
olim sifatida astrologiya, fizika, matematika, geologiya, geodeziya, va
boshqa fanlarni yetuk darajada o‘zlashtirgan. U sharqning eng yirik ilmiy.
madaniy markazlaridan bo‘lgan Xorazmda tug‘ilib voyaga yetgach. ustozi
ibn Iroq Mansur qo‘lida ta’lim oladi. U shuningdek, shoir ham bo*lgan.
arab, sug‘diy, fors, yunon, qadimiy yahudiy tillarini ham bilgan va 990
yildan boshlab esa falakiyot borasida kuzatishlar olib borgan.

Beruniy 998 yilda Jurjonga keladi va «Ma’'mun akademiyasi»ni
boshqaradi. Ayniqsa, uning «Geodeziyay, «Hindiston».
«Ma’danshunoslik», «Qadimgi xalqlardan qolgan yodgorliklar», «Dorivol
o‘simliklar haqida» kabi mashhur asarlari bizgacha yetib kelgan. Bundan
tashqari u yulduzlar jadvalini ham tuzgan va Ibn Sino bilan fan sohasida
yozishmalar gilgan. Buyuk olimning o‘z zamonasidagi tibbiy-ilmiy va
falsafiy qarashlari muhim ahamiyat kasb etgan. Uning «Saydana» nomli
kitobida botanika, zoologiya, zoo-va fitojo‘g‘rofiya kabi fanlar borasida
gimmatli fikrlar berilgan. U borliqdagi, u yoki bu o‘zgarishlar o*simlik va
hayvonot olamidagi o‘zgarishlarga bog‘lig, deb hisoblagan.

Buyuk allomalardan yana biri, vatandosh olimimiz Abu Ali ibn-Sino
(980-1037 yy.) hisoblanadi. U hozirgi Buxoro viloyatining Afshona
qishlog‘ida tug‘ilgach, oradan 6 yil o‘tib oilasi Buxoro shahriga ko chib
o'tadi va boshlang‘ich ta’limni shu yerda oladi. So‘ngra, ustozi Abu
Abdullo Notiiydan falsafani, Hasan ibn Nuhal Qumriydan tabiat ilmini
o‘rgana boshlaydi va bir yola tabiblik ham giladi. Shu bilan birga qadimgi
Yunon olimlaridan Arastu, Galen, Gippokrat va Aflotun kabi olimlarning
asarlarini qunt bilan o‘rganadi.

U 1000 yilda Xorazmga keladi va Ma’mun akademiyasiga qabul
qilinib, 1019-21yillarda Hamadonda vazirlik ham giladi. Shundan so‘ng
uning butun hayoti ilm bilan bog‘lanadi. Uning mashhur «Tib qonunlari»
asari shuningdek, geometriya, astronomiya, o‘simliklar va hayvonot
olamiga oid hamda falsafiy asarlari millatimiz merosi hisoblanadi.

Ibn Sino asarlari jami 280 dan ziyod bo‘lib, shulardan 40 dan ortig'i
tibbiyotga, 30 ga yaqini tabiiy fanlarga, 185 ta risolasi falsafa, mantiq,
ctika va ijtimoiy masalalarga, 3 ta risolasi esa musiqa sohasiga
bag‘ishlangandir. U bir yo‘la yetuk shoir sifatida ham mashhur bo‘lib, fors
perIyaSIdagl ruboiy janrining asoschisi hamdir. «Tib qonunlari» nomli
asari 600 yil davomida tibbiyot sohasida dasturul amal bo‘lib kelgan.
Uning  «Kitob  ush-shifo»  asarida esa botanika, geologiya,
ma’danshunoslik, astrologiya, matematika va kimyo kabi fanlarga oid
qimmatli ma’lumotlar keltirilgan. Shuningdek, yer osti minerallari, yer
qimirlashi, vulgonlar haqida ham juda gimmatli ma’lumotlarni yozib
qoldirgan. U o‘zining boy merosi bilan jahon madaniyati taraqqiyotiga
katta hissa qo‘shgan buyuk olimlarimizdan biridir.

Markaziy Osiyolik davlat arbobi, tarixchi va tabiatshunos olimlardan
yana biri Abdurazzoq Samargandiy (1413) hisoblanadi. U Hirot shahrida
tavallud topgan, otasi asli Samarqandlik bo‘lgan. U dengizlar orqali
Hindiston va boshqa davlatlarga sayohat qilgan. Uning mashhur
«Hindiston safari va yer ajoyibotlarining sharhi, g‘aroyibotlarning bayoni»
nomli asari aynan Hindistonda sayyohlik chog‘idagi taassurotlari sharhi
asosida bayon gilingandir. U safar chog‘ida ko‘rgan — kechirganlari,
shahar, tog‘, daryo va ko‘llar hamda manzillarga xolisona baho beradi.
Shuningdek, o‘lkaning tabiati, iqlimi, sharoitlari xususida ham ma’lumotlar
keltiradi. Bundan tashgari u Afg‘oniston, Markaziy Osiyo va qo‘shni

mamlakatlar xalqlari, urf-odati, san’ati, savdo-sotiq, tabiati, o‘t-o‘lanlari
hamda hayvonot olamining batafsil bayonini dalillar asosida keltiradiki,
bular hozirga qadar qimmatli manba bo‘lib xizmat giladi.
Zahiriddin Muhammad Bobur (1483-1530 yy.) ham buyuk sarkarda,
yirik davlat arbobi bo‘lishidan tashqari hassos shoir, adabiyotshunos,

tarixnavis olim hisoblanadi. Otasi Umarshayx Mirzo buyuk bobomiz Amir
Temurning nabirasi, onasi Qutlug® Nigorxonim esa Toshkent hokimi
Yunusxonning qizi bo‘lganlar. U Andijonda kamol topgan va saroy
muhitida o‘qib, tarbiyalangan. Otasi vafotidan so‘ng 1494 yilda taxtga
o‘tirgan. U ikki bor Samargandni vaqtinchalik egallaydi, 1504 yilda
Afg‘onistonga o‘tadi va u yerda mustaqil davlat tuzib, 1526 yilga qadar
hukmonlik qiladi. Shundan so‘ng Hindistonga yurish qiladi va buyuk
davlatga asos soladi.

Bobur ilm-fan, san’at va boshqa sohalar bilan nihoyatda gqiziqib
yashagan. Hindistonda u shaharlarni obod qilib, xalq va o‘zga davlatlar
bilan yagin munosabatda bo‘lgan, 1525 yildan boshlab esa mashhur
«Boburnomay asarini yozishga kirishadi.

Bundan tashqari u musiqa, harb ishi borasida ham asarlar yozadi va
Xoja Ahror Valining «Volidiya» risolasini forschadan o‘zbek tiliga tarjima
ham qilgan. «Boburnoma» asari esa qomusiy asar sifatida jahon fani va
adabiyoti durdonasi hisoblanadi. Boshqacha aytganda bu asar Markaziy
Osiyo, Afg‘oniston va Hindiston tarixi bo‘yicha nodir qo‘llanmadir.
Asarda Andijon viloyatining tarixi, joylashuvi, siyosiy-ma’muriy tuzilishi.
otasi Umar Shayxning oilaviy hayoti va hukmdorligini batafsil yoritadi.
So‘ngra Movarounnahr shaharlari, iqlimi, tabiati, ro‘y bergan voqyea-
hodisalar qiziqarli tarzda bayon gilinadi. Shu bilan birga. Samarqgand.
Qobul, Dehli va boshqa shaharlarga alohida ta’rif beriladi.

Unda har bir shahar yoki o‘lkani tog‘i-toshlari, tabiati, o‘t - o*lanlari.
qushlar olami mahorat bilan ta’rif va tavsif etiladi. Shuningdek.
Afg‘oniston, Hindiston hayvonlari, qushlari, tabiat olami, Movarounnahr
iglimi, tog‘u toshlari o‘zga bir mahorat bilan aks ettirilgan. Asar afsona.
rivoyatlar va she’riy misralar bilan ham g‘oyat go‘zal tarzda bezatilgandir.
Shu bois u to hanuz jahon xalglarining doimiy nigohidadir. Bu asar
shubhasiz, o‘simlik va hayvonlarning tarqalishi, holati, turlari, yangi
mintaqalarga moslashuvi, ulardan xalq xofjaligida turli maqsadlar uchun
foydalanishda muhim ahamiyat kasb etganligi ma’lum, albatta.

Keyinchalik, ya’ni XV-XVII asrlarga kelib tabiat fanlari jumladan.
ekologiya fanining ilmiy asoslari Ovrupa olimlari, XIX-XX asrlarda esa
Rusiya va mamlakatimiz olimlari tomonidan yanada rivojlantirildi. Shu
o‘rinda A.Sezalpin (1519-1603 yy.), D.Jon Rey (1623-1705 yy.).
J.Turnefor (1656-1708 yy.) va boshqalar suv hayvonlari, o‘simliklai
hamda turli hasharot turlarini o‘rgangan bo‘lsalar, keyinchalik J.Byuffon
(1707-1788 yy.) o‘zining mashhur «Tabiat tarixi» nomli asarida tirik
jonzotlar va tashqi muhit munosabatlarini chuqur o‘rgandi. A.Dekandol
(1806-1893 yy.) va A.Gumboldtlar (1769-1807 yy.) o‘simlik hamda

hayvonot olami munosabatlari va ekologik masalalarini ilmiy jihatdan
ta’riflashgan.

Biroq fan sohasida o‘simliklar va hayvonot dunyosini tartibga keltirish,
tizimlash ilk bor mashhur shved tabiatshunos olimi Karl Linneyning
(1707-1778 yy.) nomi bilan bevosita bog‘ligdir. U 1735 yilda o‘zining
«Tabiat tizimi», 1751 yilda «Tabiat falsafasi», 1753 yilda esa «O‘simlik
turlariy va 1758 yilda «Tabiat tizimi»ning hayvonlarga bag‘ishlangan
qismini yozib tugatdi. Olim tabiat, organik hayotni uch guruhga, ya’ni
ma'’danlar, o*simliklar va hayvonot olamiga bo‘lishni taklif etadi. U ilmiy
asosda ularni bir-biriga o‘zaro bog‘liq ekanligini izohladi. Shunday qilib,
Karl Linney hozirgi zamon tirik tabiatining asoschisi, eng ulug‘ sistematik
olimdir.

Fransuz tabiatshunosi Jan Batist Lamark (1744-1829 yy.) esa fanga
birinchi evolyusion ta’limotning asoschisi bo‘lib kirdi. U 1808-yilda
«Zoologiya falsafasi» nomli mashhur asarini e’lon qildi. Uning ulkan
xizmati shundaki, J.B.Lamark birinchi bo‘lib o‘z asarida o‘simlik va
hayvonot turlari tashqi muhitga moslasha olishi sababli o‘zgaradi va bu
ularning evolyusion jarayonda yangi turlarning vujudga kelishiga sabab
bo‘ladi, degan g‘oyani ilgari surgan.

U 39 yoshida Tarix FA a’zosi va keyinchalik 1793 yildan Tabiiy muzey
professori lavozimida faoliyat ko‘rsatgan. Lamark ilk bor hamma narsa
tabiat qonuni asosida ro‘y beradi, deb hisobladi va 1794 yilda hayvonot
olamini umurtqasizlar va umurtqalilar guruhiga bo‘ladi. Shuningdek, u
evolyusiyani tirik tabiat qonuni va insonning maymundan paydo bo‘lishi
gonunini yoglab chiqdi.

Tabiiyki, bu kabi qarashlar ko‘p o‘tmay fanda jo‘g‘rofiy g‘oyalarni
vujudga kelishiga asos bo‘ldi. Aleksandr Gumboldt (1769-1859 yy.) ana
shunday olimlardan biri hisoblanadi. U 1807 yilda o‘zining «O‘simliklar
jo‘g‘rofiyasiga doir g'oyalar» nomli asarini yozadi va shu tariga
o‘simliklar jo‘g‘rofiyasi borasida yangi ekologik yo‘nalishni ilmiy
asosladi. Bundan tashqari fanda ilk bor «Landshaft» (qiyofa, yuz, tashqi
tuzilish) tushunchasini ham kiritadi.

Keyinchalik yuqoridagilar asosida buyuk ingliz tabiatshunosi Charlz
Daryin (1809-1882 yy.) biologik va materialistik evolyusion ta’limotning
asoschisi sifatida fanga kirib keldi. U Kembridj universitetini tamomlab,

(1831-1836 yy.) «Bigl» kemasida sayohat giladi. Natijada u zoologiya,
botanika, geologiya, paleontologiya va etnografiya sohalarida juda ko‘plab
kuzatuvlar olib borib, gimmatli ma’lumotlar to‘plashga muvaffaq bo‘ldi.

Ch.Darvin  keyinchalik  «Izlanishlar  kundaligi», «Geologiyay,
«Zoologiya», «Mo‘ylov oyoqli gisqichbaqalar» va nihoyat, «Turlarning

tabiiy tanlanish yo‘li bilan kelib chigishi» hamda «Odamning paydo
bo‘lishi va irsiy tanlanish» kabi mashhur asarlarini yaratadi. U tabiatning
metafizik qarashlariga kuchli zarba berarkan evolyusion g‘oyaga. ya'ni
hayvon va o‘simlik turlari o‘zgaruvchan bo‘lib, hozirgilari qadimgilaridan
kelib chiqqanligi, ularni hech kim yaratgan emasligiga asos soladi.
Ch.Darvin birinchi bo‘lib, evolyusion jarayon 3 bosgichda, ya’ni
o‘zgaruvchanlik, irsiyat va tabiiy tanlanish asosida ro‘y berishini isbot
qildi. Shu tariqa darvinizm organik olamni bilishdagi eng to‘g‘ri yo‘l va
ulkan yutug‘iga aylandi.

Dunyo fanida ekologiya tushunchasi ilk bor olmon olimi Ernest Gekkel
(1834-1919 yy.) tomonidan kiritilgan. Olim 1862-1909 yy. mobaynida
Yena universiteti professori sifatida faoliyat ko‘rsatgan. Uning
«Organizmlarning umumiy morfologiyasi», «Inson taraqqiyoti tarixi».
«Jahon mo‘jizalari» va «Hayot ajoyibotlari» kabi asarlari shuningdek.
«Zoologiya» fani haqidagi asarlari fan olamida katta vokea bo‘ldi. U
Seylon orolida ilmiy ishlar olib boradi va dengiz hayvonlarini o°rganadi.
Birinchi bo‘lib u organizmlarda individual (ontogenez) va tarixiy
rivojlanish (filogenez) o‘rtasidagi o‘zaro bog‘lanishni biogenetik gonun
tarzida ifodaladi. Bundan tashqari ekologiyaning mustaqil fan sifatida kelib
chiqishiga Ch.Darvinning «Turlarning kelib chiqishi» asarining katta ta’siri
borligini alohida ko‘rsatar ekan organizmlardagi belgi va sifatlarning
nasldan-naslga o‘tishini yoqlab chiggan. Bundan tashqari Rossiya
olimlaridan V.V.Dokuchayev, K.A.Timiryazev, V.I.Vernadskiy va
boshqalar ekologiya fanining rivojlanishiga katta hissa qo*shdilar.

V.V. Dokuchayev (1846-1903 yy.) haqli ravishda tuprogshunoslik
fanining asoschisi hisoblanadi. U 1871 yilda Peterburg dorilfununi
tamomlagach, ilk bor mazkur fanning nazariy asoslarini ishlab chigibgina
qolmay, balki uning amaliy jihatdan rivojlanishiga ham Katta hissa qo'shdi.
Olim tuproq haqidagi tushunchani ilmiy jihatdan chuqur o‘rgandi va
tuprog paydo bo‘lishi muayyan shart-sharoitlarga bog'ligligini ko‘rsatdi
hamda turli tabiiy mintaqada har xil tipdagi tuproq yuzaga kelishini isbot
etdi. Shuningdek, tuproq tiplari muayyan qonuniyat asosi (vertikal va
gorizontal zonallik)da paydo bo‘lishini ko‘rsatdi. 1877 yildan erkin
iqtisodiy jamiyat (VEO) topshirig‘iga muvofiq qora tuproglarni o‘rganib
«Rus qoratuprog‘i» asarini yozdi, 1898-99 yillarda esa janubiy mintaqa
tuproglarini o‘rgangan. U fanda birinchi bo‘lib, tuproq evolyusiyasini
yaratdi, tuprogshunoslik fani o‘z tadqiqoti, uslubi va vazifalariga ega
bo‘ldi. U 1892 yilda «Dashtlarimizning o‘tmishi va hoziri» nomli yirik
asarida Rossiyada qurg‘oqchilik sabablari, tuproq eroziyasi va ekologik
masalalar borasida chuqur fikrlar yuritgan. Aynigsa, tuproq unumdorligi va

xossalarini ilmiy baholar ekan, bunda o‘simliklar va tuprog jonivorlarining
katta ahamiyati bor ekanligini alohida ko‘rsatgan. 9

K.A Timiryazev (1843-1920 yy.) esa o‘simliklarning tabiatdagi roll.va
ahamiyatini ko‘rsatar ekan bunda ekologik muammolarga ham glolnda‘
¢'tiborni qaratdi. U fanda yirik tabiatshunos, o‘simlikshunos va tadqlqo}clll
sifatida tanildi. U 1861 yilda Peterburg dorilfununiga o‘qishga kiradi va

1865 yilda uni tamomlagach, 1868-1870 yy. chet el safarida bo‘ladi,
so‘ngra Moskva gishlog xo‘jalik akademiyasida o‘gituvchi va professp{
sifatida faoliyat ko‘rsatadi. U fotosintez ta’limotining asoschilaridan bx'rl
hisoblanadi. Uning «Qurg‘oqchilikka qarshi kurashy, «O*simliklar hayoll»
«Ch.Darvin va uning ta’limoti» kabi yirik asarlari jahon faniga qo‘shilgan
beqiyos hissasidir. 3
V.I.Vernadskiy (1863-1945 yy.) biosfera to‘g‘risidagi ta’limotning
asoschisi sifatida ekologiya fanini muhim ilmiy manbalar asosida yanafie}
boyitdi. U ma’danshunoslik va biogeokimyo kabi fanlarning ham asoschisi
hisoblanadi. U 1898 vyilda professor, Peterburg FA geologiya e
mineralogiya muzeyi direktori, 1912 yilda Rossiya FA akademiyasining
a’zosi, 1943 yilda sobiq Ittifoq davlat mukofotiga sazovor bo‘lgan, 1922-
1939 yillarda bir qator ilmiy - tadqiqot institutlari direktori lavozimlarida
faoliyat ko‘rsatgan. Bundan tashqari 1926 yilda Chexoslovakiya va 1928
yilda esa Fransiya FA a’zosi ham bo‘lgan. Eng buyuk xizmati shundaki, u
birinchi bo‘lib biosferada kimyoviy elementlarning to*planishi,
almashinishi va tarqalishida organizmlarning roliga katta baho bergan.
Ekologiya fanini rivojlantirishda rus olimlaridan  A.S.Usov,

N.A.Seversev. D.N.Qashqarov, N.P.Naumov, V.N.Beklemishev va
boshqalar ham katta hissa qo‘shganlar. N.F.Levanovskiy, A.N.Goryasin,
A.K.Krasnov, P.N.Krilovlar o‘simliklar olamining guruhlari va senozlarni
o‘rgangan bo‘lsalar keyinchalik, G.F.Morozov va V.N.Sukachevlar
fanning yangi yo*nalishi, ya'ni «fitososiologiya» va «fitosenologiya» kabi
tushunchalar bilan yanada boyitdilar.

Ekologiya fani shuningdek, O‘zbekiston miqyosida ham rivoj topdi va
bu borada O‘zbekiston FA haqiqiy a’zolari T.Z.Zohidov, Q.Z.Zokirov, J.K.
Saidov, M.V.Muhammadjonov, S.N.Rijov, A.M.Muzaffarov, 1.1.Granitov
kabi olimlar katta hissa qo‘shganlar.

Hozirgi zamon umumiy ekologiyasini o‘rgatishda uning asosiy
bo‘limlariga e’tibor qaratiladi va bular quyidagilardan iboratdir:
Autoekologiya (yunon tilidan olingan bo‘lib, «autos» —o‘zim, «oikos»-
o'y.joy, «logos»-ta’lim ma’nosida) muhit omillarining alohida
organizmlarga, tur va populyasiyalarga ta’sirini o‘rganadi. Autoekologiya
faktorial ekologiya deb ham ataladi.

Demekologiya yoki populyasiyalar ekologiyasi (yunon tilidan olingan
bo‘lib.demos- xalg, aholi, populus-lotin tilidan olingan bo‘lib- xalq. aholi)
ekologiyaning populyasiya ichidagi individlarning o‘zaro va ularning
tashqi muhit bilan munosabatlarini o‘rganadigan bo‘lim.Ushbu bo‘lim
autekologiyaning maxsus bo‘limi sifatida ko‘rib chigilishi ham mumkin.

Sinekologiya yoki biosenozlar ekologiyasi (yunon tilidan olingan
bo‘lib, sin-birgalikda), u populyasiyalar, jamoalar va ekotizimlarning atrof
mubhit bilan o‘zaro munosabatlarini o‘rganadi.

Ekologiya fanini o‘rganishda qo‘yidagi bo‘limlarga e’tibor berish
lozim: omillar ekologiyasi, populyasiyalar ekologiyasi, biosenoz, ekotizim.
biosfera va amaliy ekologiya (atrof muhitni muhofaza gilish).

Ba’zan xususiy ekologiya ham nazarda tutiladi va u ham muhim
ahamiyat kasb etadi. Bundan tashqari ekologiya fani ham boshqa fanlar
biologik fanlar singari o‘z usullari, ya’ni dala, laboratoriya, eksperiment va
boshqalarga ham egaki, ular shubhasiz, fan sir — asrorlarini chuqur tahlil
etish, shu orqali esa olingan natijalarni talabalarga yetkazishda muhim
hisoblanadi.

1.2.Tirik mavjudot va muhit omillari

Tayanch iboralar: muhit tushunchasi, abiotik muhit, biotik muhit,
ekologik omillar, cheklovchi omillar, edafik omillar, antropogen omillar,
tolerantlik qoidasi, omillarning ta'sir kuchi, ekologik valentlik.

Ma’lumki, yerda hayot paydo bo‘lgandan buyon, barcha tirik mavjudotlar
muhit omillarisiz yashay olmaydi. Aslini olganda ham shunday deb faraz
qilish mumkin. Chunki, bizni o‘rab turgan shu organik hayot, bahri — muhit
va ularning biz bilib-bilmagan tilsimotlari aslida bus - butun, yaxlitlikni
tashkil etib, ular o‘rtasida o‘zaro bog‘liq munosabatlar va o°ziga xos
qonuniyatlar mavjuddir.

Ingliz tabiatshunosi Ch.Darvin iborasicha organik hayotning asosi bu
avlod qoldirish, ko*payish, ya’ni ularning dastlabki turidan keyingi turga
o‘zgarishi hisoblanar ekan barcha tirik jonivorlar hayot kechirish
jarayonida u yoki bu darajada ekologik muhit, ya’ni tashqi omillar bilan
yaqin munosabatda bo‘ladilar. Shu tariga ular oddiy ko‘rinishda emas.
balki 0‘zaro, o‘ta murakkab bog'lanish zanjirini tashkil etadi. Bunday hol
birinchidan, tirik mavjudotlar o'z hayotini davom ettirishlari uchun
kurashishlari, ikkinchi jihatdan esa ularni hayot omillarisiz tasavvur etish
mumkin emas, albatta. Demak, tirik mavjudotlar muhit 0mi|lariga
ta’siridan tashqari ular ham muhitga u yoki bu darajada ta’sir ko'rsatib.



uzoq o‘tmishdan to hozirga qadar evolyusion davrini boshidan
kechirmoqdalar.

I-rasm. Ekologiya tarmoglari.

Olimlarning hisob-kitoblariga ko‘ra ona sayyoramiz taxminan 4,7 mird
yil avval shakllangan bo‘lsa, tirik jonzotlar bundan 4,2 mird yil muqaddam
yuzaga kelgan. Dastlabki eng sodda bir xujayrali organizmlardan tortib,
yuksak darajada taraqqiy etgan o‘simliklar olami, hayvonot dunyosi va
boshqa tirik jonzotlar o‘zining tarixiy taraqqiyoti davrida shubhasiz, tashqi
muhit omillariga moslashib borgan va shu bois ularning yashovchanlik
xususiyati ortib borgandir. Albatta, tirik organizmlarga muhit omillarining
ta’siri bevosita, bilvosita, sekin, o‘rta va kuchli darajada ro‘y berishi
kuzatiladi.

Tirik organizmlar hayoti davomida doimo harakatda bo‘ladi va boshqa
mubhit ta’siri ostida ko*payib boradi. Ana shu xususiyatlari keyinchalik bir
avloddan kelgusi avlodga o‘tib boraveradi. Ko‘payish esa tirik mavjudotlar
uchun xos Xususiyat bo‘lib, o‘simliklarda masalan, urug‘lanish, hayvonot
olamida esa tuxum qo‘yish va tirik tug‘ish orqali amalga oshadi. Masalan,
o‘simliklarning ana shu jarayondagi harakati sekin kechadigan bo‘lsa,
qushlarda tez, sezilarli (uchishi, ganot qoqishi, o‘ljaga xujumi va boshq.)
tarzda ro‘y berishini kuzatish mumkin. Shunday gqilib, organik hayot

sohiblari barcha tirik jonzotlarning hayot — faoliyati (jumladan inson zoti)
muhit bilan chambarchas bog‘liqdir. Atrof - muhit tushunchasi biolog Ya.
Yuksol ( 1864-1944 ) tomonidan ekologiyaga kiritilgan.
Muhit deganda odatda biosferadagi mavjud bo‘lgan barcha tirik
mavjudotlar hayotiga ta’sir etuvchi havo, yorug‘lik, issiqlik, tuprog, suv
hamda boshqalarni nazarda tutamiz. Shuningdek, atrof - muhit deganda

